ՀԻՄՆԱՎՈՐՈՒՄ


Կառավարությունը Ազգային ժողովին առաջարկում է գումարել արտահերթ նիստ, որում ներառված է 2 հարց։ 
[bookmark: _GoBack]1․ «Զենքի շրջանառության կարգավորման մասին» օրենքն (այսուհետ՝ Օրենք) ուժի մեջ է մտնելու 2023 թվականի ապրիլի 28-ին։ Օրենքն ուժի մեջ մտնելու պահից ուժը կորցրած է ճանաչվելու գործող՝ «Զենքի մասին» 1998 թվականի հուլիսի 3-ի ՀՕ-246 օրենքը: Ներկայումս ՀՀ ներքին գործերի նախարարության կողմից մշակվել և շրջանառության մեջ են դրվել վերոնշյալ օրենքներից բխող երկու տասնյակից ավելի ենթաօրենսդրական իրավական ակտերի նախագծեր, որոնք վերանայելու և խմբագրելու համար կպահանջվի լրացուցիչ ժամանակ: Ուստի նախատեսվում է «Զենքի շրջանառության կարգավորման մասին» օրենքում փոփոխություն և լրացում կատարելու մասին» և «Լիցենզավորման մասին» օրենքում փոփոխություններ և լրացումներ կատարելու մասին» օրենքում փոփոխություն կատարելու մասին» օրենքների նախագծերի փաթեթով երկարաձգել օրենքի և դրանցից բխող ենթաօրենսդրական իրավական ակտերի ուժի մեջ մտնելու ժամկետները՝ դրանք սահմանելով մինչև հուլիսի 1։ 
2․ 2023 թվականի մարտի 24-ին ստորագրված «Հայաստանի Հանրապետության կառավարության և Ռուսաստանի Դաշնության կառավարության միջև Եվրասիական զարգացման բանկի վճարված կանոնադրական կապիտալում Ռուսաստանի Դաշնության մասնաբաժնի մասի առուվաճառքի մասին» համաձայնագիրը հրատապ է, հաշվի առնելով Եվրասիական զարգացման բանկի ֆինանսավորմամբ Հայաստանում իրականացվող ծրագրերի կարևորությունը և դրանց անխափան իրականացման անհրաժեշտությունը։
Հաշվի առնելով վերագրյալը, առաջարկվում է վերոնշյալ օրենքների նախագծերը քննարկել արտահերթ ընթացակարգով։
